
Atassut 05. Maj 2022 

 

Inatsisartut aalajangiiffigisassaattut siunnersuut Naalakkersuisut peqquneqassasut, Kalaallit 

Nunaannut aqqusinikkut  angallannermut inatsi allanngortinnissaa pillugu Rigsmyndighed-

mut saaffiginnissasut, qamuteralannut ingerlatsisinnaanermut 16-nik ukioqarsimanissamut 

inissisinneqarnissaannik. 

(Inatsisartunut ilaasortaq Jens-Frederik Nielsen, Demokraatit) 

 

Siullermik siunnersuuteqartoq, Inatsisartuni ilaasortaq, Jens-Fredrik Nielsen, Demokraatit 

qutsavigissavatsigit inatsisartunut aalajangiiffigisassatut siunnersuuteqarninnut, imatullu 

Atassummiit oqaaseqarfigissavarput. 

 

Aallarniutigalugu oqaatigisariaqarpara, aqqusinikkut angallanneq pillugu siusinnerusukkut maani 

inimi sukaterisariaqalersimavugut, angallannikkut imminut allanullu ulorianartorsiortitsiinnarani, 

mianersuaalliornikkut ajoqusernerit toqumillu kinguneqarsinnaasarneri peqqutaalluinnarmat. 

 

Nunatsinni angallannermik inatsit malillugu, inuk 18-nik ukioqalereersimanissamik kisimi 

piumasaqaataanngilaq, angallannermi malittarisassat ilisimanissaata saniatigut misilitsinnermigut 

angusisimanissaa piumasaqaataavoq. 

 

Siunnersuuteqartoq tunngavilersuummini, politiit immikkut akuersissummik 16-nik ukiulinnut 

nunalerinermut inuussutissarsiutigaluguluunniit piniarnermut pisinnaaneraavoq. Tamanna 

eqquinngilaq.  

 

Allagartaqanngikkaluarluni, inuit ukiukitsut inersimasulluunniit savaatilinni piniarfiusartunilu 

immikkut akuerineqartarnerat, matumani pineqartoq atorneqartareersorlu qularutiginngilara. 16-nik 

ukiullit immikkut ittumik akuersisoqassagaluarpat, angallannermut inatsisaasoq tamatsinnut 

isumannaatsuunissamik piumasaqaataanera naleqqukkunnaavissaaq.  

 



 

Atassummiit nutaamik nalilersuinerit mattukkusunngilagut, siunnersuulli piviusorsiortumik 

naammassineqarnissaa immaqa immikkut akuersisarnerup ersarissaasoqartariaqassappat 

imaluunniit siunnersuummut allannguutaasinnaasumut Atassummit peqataasinnaassaagut. 


